
receptacle - பூத்தளம்: பா. thalamus. (உயி)

receptor - உணர்வாய்: தூண்டல்களைப் பெற உதவும் புலனுறுப்பு. ஒ. effector. (உயி)

recessive allele - ஒடுங்கிய  இணைமாற்று: ஒத்த கருவணு நிலையில் (ஹோமோசைகஸ்) மட்டுமே வெளிப்படும் இணை மாற்று. வேற்றுக் கருவணு நிலையில் (ஹெட்டிரோசைகஸ்) மற்ற ஓங்கு இணைமாற்றினால், அதன் வெளிப்பாடு ஒடுக்கப்படுகிறது. 3. dominant (உயி)

recipient - பெறுநி: தருநியிடமிருந்து உடல் உறுப்பு அல்லது திசுக்களைப் பெறும் தனி உயிரி. (உயி)

reciprocal cross - பரிமாற்றக் கலப்பு: பெற்றோர்களின் பாலினால் குறிப்பிட்ட பண்பின் மரபுரிமை பாதிக்கப்படுகிறதா என்பதை ஆய்வது. இருவழிகளில் இக்கலப்பு செய்யப்படுவது. ஆய்வுக்குரிய பண்பு ஒரு கலப்பில் பெண்ணினாலும் இரண்டாங் கலப்பில் ஆணினாலும் நிறைவேற்றப்படுவது. இந்நடவடிக்கை, எப்பண்புகள் பாலினை மரபனுக்களால் கட்டுப்படுத்தப் படுகின்றன என்பதை விளக்கும். (உயி)

recoil-பின்னுந்தம்: இவ்விசையில் ஏவுகணை இயங்குகிறது. வெடி குழல் இயங்கும்போது அதை உதறச் செய்யும் விசையே பின்னுந்தம் ஆகும். இறுக மூடப்பட்ட அறையில் எரி கலவையை எரித்து, இதனை உண்டாக்கலாம். இஃது உந்தம் சார்ந்தது. நியூட்டன் 3ஆம் இயக்கவிதி அடிப்படையில் அமைந்தது. பா. rocket propulsion (இய) 

rectal sac - கழிவாய்ப்பை: கழி குடலின் வரிந்த முன்பகுதி. (உயி)

recognition - நினைவுணரல்: இன்று நிகழ்ந்தவை முன்னரே நுகர்ந்தவை என்னும் உணர்வு. (க.உள) 

recombinant DNA- மீள்கூடு டிஎன்ஏ: மரபாக்க நுணுக்கத்தால் வேறுபட்ட மூலங்களிலிருந்து சேர்க்கப்பட்ட மரபணுக்களைக் கொண்ட டிஎன்ஏ. (உயி)

recombination - மீள்கூடுகை: மரபணுக்கள் மீண்டும் தொகுதியாகப் பிரிதல். இந்நிகழ்ச்சி ஒழுங்காக குன்றல் பிரிவில் நடைபெறுவது. மாறுபாட்டைக் கால்வழியில் உண்டாக்க இது சிறந்த வழி. (உயி)

rectified spirit-தூய்மைப்படுத்திய ஸ்பிரிட்டு: எத்தனால். இது பெருமளவில் நொதித்தல் மூலம் உற்பத்தி செய்யப்படுவது. பகுத்து வடித்தல் மூலம் தூய்மை செய்யப்படுகிறது. இதனால் எத்தனாலும் நீரும் சேர்ந்த கலவை கிடைத்தல். இதில் 95%க்கு மேலும் எத்தனால் இருக்கும். (வேதி)

rectum - கழிக்குடல்: பெருங்குடலின் கழிவு தங்கும் முனைப்பகுதி. (உயி)

		 இப்பக்கம் கடைசியாக 28 நவம்பர் 2019, 06:41 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

